
Να	απαντήσετε	σε	δύο	(2	)	εκ	των	τριών	(3)	
θεμάτων	πιο	κάτω.		 

1.) Να	περιγράψετε	τις	περιστάσεις	(τα	
συμφραζόμενα)	στις	οποίες	αναφέρεται	το	κάτωθι	
χωρίο	του	Πλουτάρχου.	Επίσης	να	αναφέρετε	τα	
επιχειρήματα	και	τα	συναισθήματα	που	
αναδεικνύονται	στο	επεισόδιο:	 

[11.2]	Εὐρυβιάδου	δὲ	τὴν	μὲν	ἡγεμονίαν	τῶν	
νεῶν	ἔχοντος	διὰ	τὸ	τῆς	Σπάρτης	ἀξίωμα,	
μαλακοῦ	δὲ	παρὰ	τὸν	κίνδυνον	ὄντος,	αἴρειν	δὲ	
βουλομένου	καὶ	πλεῖν	ἐπὶ	τὸν	Ἰσθμόν,	ὅπου	καὶ	τὸ	
πεζὸν	ἤθροιστο	τῶν	Πελοποννησίων,	ὁ	
Θεμιστοκλῆς	ἀντέλεγεν.	[11.3]	ὅτε	καὶ	τὰ	
μνημονευόμενα	λεχθῆναί	φασι·	τοῦ	γὰρ	
Εὐρυβιάδου	πρὸς	αὐτὸν	εἰπόντος·	«ὦ	
Θεμιστόκλεις,	ἐν	τοῖς	ἀγῶσι	τοὺς	
προεξανισταμένους	ῥαπίζουσι»,	«ναί»	εἶπεν	ὁ	
Θεμιστοκλῆς,	«ἀλλὰ	τοὺς	ἀπολειφθέντας	οὐ	



στεφανοῦσιν».	ἐπαραμένου	δὲ	τὴν	βακτηρίαν	ὡς	
πατάξοντος,	ὁ	Θεμιστοκλῆς	ἔφη·	«πάταξον	μέν,	
ἄκουσον	δέ».	[11.4]	θαυμάσαντος	δὲ	τὴν	
πρᾳότητα	τοῦ	Εὐρυβιάδου	καὶ	λέγειν	
κελεύσαντος,	ὁ	μὲν	Θεμιστοκλῆς	ἀνῆγεν	αὐτὸν	
ἐπὶ	τὸν	λόγον·	[11.5]	εἰπόντος	δέ	τινος	ὡς	ἀνὴρ	
ἄπολις	οὐκ	ὀρθῶς	διδάσκοι	τοὺς	ἔχοντας	
ἐγκαταλιπεῖν	καὶ	προέσθαι	τὰς	πατρίδας,	ὁ	
Θεμιστοκλῆς	ἐπιστρέψας	τὸν	λόγον	«ἡμεῖς	τοι»	
εἶπεν	«ὦ	μοχθηρέ,	τὰς	μὲν	οἰκίας	καὶ	τὰ	τείχη	
καταλελοίπαμεν,	οὐκ	ἀξιοῦντες	ἀψύχων	ἕνεκα	
δουλεύειν·	πόλις	δ	 ̓	ἡμῖν	ἔστι	μεγίστη	τῶν	 

Ἑλληνίδων,	αἱ	διακόσιαι	τριήρεις,	αἳ	νῦν	μὲν	ὑμῖν	
παρεστᾶσι	βοηθοὶ	σῴζεσθαι	δι	 ̓	αὐτῶν	
βουλομένοις,	εἰ	δ	 ̓	ἄπιτε	δεύτερον	ἡμᾶς	
προδόντες,	αὐτίκα	πεύσεταί	τις	Ἑλλήνων	
Ἀθηναίους	καὶ	πόλιν	ἐλευθέραν	καὶ	χώραν	οὐ	
χείρονα	κεκτημένους	ἧς	ἀπέβαλον».	ταῦτα	τοῦ	
Θεμιστοκλέους	εἰπόντος,	ἔννοια	καὶ	δέος	ἔσχε	
τὸν	Εὐρυβιάδην	τῶν	Ἀθηναίων,	μὴ	σφᾶς	
ἀπολείποντες	οἴχωνται.	 

2.)	 

[2] Ὀτάνης µὲν ἐκέλευε ἐς µέσον Πέρσῃσι καταθεῖναι 



τὰ πρ ήγµατα, λέγων τάδε.  

‘ἐµοὶ δοκέει ἕνα µὲν ἡµέων µούναρχον µηκέτι 
γενέσθαι. οὔτε γὰρ ἡδὺ οὔτε ἀγαθόν. εἴδετε µὲν γὰρ 
τὴν Καµβύσεω ὕβριν ἐπ ̓ ὅσον ἐπεξῆλθε, 
µετεσχήκατε δὲ καὶ τῆς τοῦ Μάγου ὕβριος. [3] κῶς 
δ ̓ ἂν εἴη χρῆµα κατηρτηµένον µουναρχίη, τῇ ἔξεστι 
ἀνευθύνῳ ποιέειν τὰ βούλεται; καὶ γὰρ ἂν τὸν 
ἄριστον ἀνδρῶν πάντων στάντα ἐς ταύτην ἐκτὸς τῶν 
ἐωθότων νοηµάτων στήσειε. ἐγγίνεται µὲν γάρ οἱ 
ὕβρις ὑπὸ τῶν παρεόντων ἀγαθῶν, φθόνος δὲ 
ἀρχῆθεν ἐµφύεται ἀνθρώπῳ. [4] δύο δ ̓ ἔχων ταῦτα 
ἔχει πᾶσαν κακότητα: τὰ µὲν γὰρ ὕβρι κεκορηµένος 
ἔρδει πολλὰ καὶ ἀτάσθαλα, τὰ δὲ φθόνῳ. καίτοι 
ἄνδρα γε τύραννον ἄφθονον ἔδει εἶναι, ἔχοντά γε 
πάντα τὰ ἀγαθά. τὸ δὲ ὑπεναντίον τούτου ἐς τοὺς 
πολιήτας πέφυκε: φθονέει γὰρ τοῖσι ἀρίστοισι 
περιεοῦσί τε καὶ ζώουσι, χαίρει δὲ τοῖσι κακίστοισι 
τῶν ἀστῶν, διαβολὰς δὲ ἄριστος ἐνδέκεσθαι. [5] 
ἀναρµοστότατον δὲ πάντων: ἤν τε γὰρ αὐτὸν µετρίως 
θωµάζῃς, ἄχθεται ὅτι οὐ κάρτα θεραπεύεται, ἤν τε 
θεραπεύῃ τις κάρτα, ἄχθεται ἅτε θωπί. τὰ δὲ δὴ 
µέγιστα ἔρχομαι ἐρέων: νόµαιά τε κινέει πάτρια καὶ 
βιᾶται γυναῖκας κτείνει τε ἀκρίτους. [6] πλῆθος δὲ 
ἄρχον πρῶτα µὲν οὔνομα πάντων κάλλιστον ἔχει, 
ἰσονοµίην, δεύτερα δὲ τούτων τῶν ὁ µούναρχος ποιέει 
οὐδέν: πάλῳ µὲν ἀρχὰς ἄρχει, ὑπεύθυνον δὲ ἀρχὴν ἔχει, 
βουλεύµατα δὲ πάντα ἐς τὸ κοινὸν ἀναφέρει. τίθεµαι ὦν 
γνώµην µετέντας ἡµέας μουναρχίην τὸ πλῆθος ἀέξειν: 



ἐν γὰρ τῷ πολλῷ ἔνι τὰ πάντα.’  

α) Να µεταφράσετε το χωρίο σε έντονα (2-4). �β) Να 
συνοψίσετε τα προτερήµατα του συστήµατος 
διακυβέρνησης που προτείνει ο Οτάνης. �γ) Να 
αναλύσετε τη σηµασία για τους ιστορικούς των όρων  

ισονομια και πάλος στο ως άνω χωρίο.  

3.  Ὑπερβορέων δὲ πέρι ἀνθρώπων οὔτε τι Σκύθαι λέγουσι οὐδὲν οὔτε τι  

νὲς ἄλλοι τῶν ταύτῃ οἰκηµένων, εἰ µὴ ἄρα Ἰσσηδόνες. ὡς δὲ ἐγὼ δοκέω, οὐ  

δ ̓ οὗτοι λέγουσι οὐδέν: ἔλεγον γὰρ ἂν καὶ Σκύθαι, ὡς περὶ τῶν µουνοφθά  

λμων λέγουσι. ἀλλ ̓ Ἡσιόδῳ µὲν ἐστὶ περὶ Ὑπερβορέων εἰρηµένα, ἔστι δὲ  

καὶ Ὁµήρῳ ἐν Ἐπιγόνοισι, εἰ δὴ τῷ ἐόντι γε Ὅμηρος ταῦτα τὰ ἔπεα ἐποίησ  

ε.  

 
πολλῷ δέ τι πλεῖστα περὶ αὐτῶν Δήλιοι λέγουσι, φάµενοι ἱρὰ 
ἐνδεδεµένα ἐν καλάµῃ πυρῶν ἐξ Ὑπερβορέων φερόµενα 
ἀπικνέεσθαι ἐς Σκύθας, ἀπὸ δὲ Σκυθέων ἤδη δεκοµένους αἰεὶ τοὺς 
πλησιοχώρους ἑκάστους κοµίζειν αὐτὰ τὸ πρὸς ἑσπέρης ἑκαστάτω 
ἐπὶ τὸν Ἀδρίην, [2] ἐνθεῦτεν δὲ πρὸς μεσαµβρίην προπεµπόµενα 
πρώτους Δωδωναίους Ἑλλήνων δέκεσθαι, ἀπὸ δὲ τ ούτων 
καταβαίνειν ἐπὶ τὸν Μηλιέα κόλπον καὶ διαπορεύεσθαι ἐς 
Εὔβοιαν, πόλιν τε ἐς πόλιν πέµπειν µέχρι Καρύστου, τὸ δ ̓ ἀπὸ 
ταύτης ἐκλιπεῖν Ἄνδρον: Καρυστίους γὰρ εἶναι τοὺς κοµίζοντας 
ἐς Τῆνον, Τηνίους δὲ ἐς Δῆλον. [3] ἀπικνέεσθαι µέν νυν οὕτω 
ταῦτα τὰ ἱρὰ λέγουσι ἐς Δῆλον: πρῶτον δὲ τοὺς Ὑπερβορέους 
πέµψαι φερούσας τὰ ἱρὰ δὺο κόρας, τὰς ὀνοµάζουσι Δήλιοι εἶναι 
Ὑπερόχην τε καὶ Λαοδίκην: ἅμα δὲ αὐτῇσι ἀσφαλείης εἵνεκεν 
πέµψαι τοὺς Ὑπερβορέους τῶν ἀστῶν ἄνδρας πέντε ποµπούς, 



τούτους οἳ νῦν Περφερέες καλέονται τιµὰς µεγάλας ἐν Δήλῳ 
ἔχοντες. [4] ἐπεὶ δὲ τοῖσι Ὑπερβορέοισι τοὺς ἀποπεµφθέντας 
ὀπίσω οὐκ ἀπονοστέειν, δεινὰ ποιευµένους εἰ σφέας αἰεὶ 
καταλάµψεται ἀποστέλλοντας µὴ ἀποδέκεσθαι, οὕτω δὴ φέροντας 
ἐς τοὺς οὔρους τὰ ἱρὰ ἐνδεδεµένα ἐν πυρῶν καλάµῃ τοὺς 
πλησιοχώρους ἐπισκήπτειν κελεύοντας προπέµπειν σφέα ἀπὸ 
ἑωυτῶν ἐς ἄλλο ἔθνος. [5] καὶ ταῦτα µὲν οὕτω προπεµπόµενα 
ἀπικνέεσθαι λέγουσι ἐς Δῆλον. οἶδα δὲ αὐτὸς τούτοισι τοῖσι ἱροῖσι 
τόδε ποιεύµενον προσφερές, τὰς Θρηικίας καὶ τὰς Παιονίδας 
γυναῖκας, ἐπεὰν θύωσι τῇ Ἀρτέµιδι τῇ βασιλείῃ, οὐκ ἄνευ πυρῶν 
καλάµης ἐχούσας τὰ ἱρά.  

α) Το ως άνω χωρίο αναδεικνύει κάποιες από τις 
βασικές µεθόδους που χρησιµοποιεί ο Ηρότοδος ως 
ιστορικός και ενθογράφος. Να εξηγήσετε αυτή την 
παρατήρηση, αναφέροντας συγκεκριµένες λέξεις και 
φράσεις στο κείµενο.  

β) Ποιον αρχαίο “αιτιολογικό µύθο” ενδεχοµένως 
διασώζει η εξιστόρηση αυτή; � 

γ) Πώς ερµηνεύουν πολλοί σύγχρονοι αρχαιολόγοι την 
εξιστόρηση στο ως άνω χωρίο;  

KAΛΗ ΕΠΙΤΥΧΙΑ 

 

	


